
Te Hononga ki te Marautanga
I ahu mai tēnei paerewa paetae i te Taumata 7 o Te Marautanga o Aotearoa, i whakaputaina e Te Pou Taki Kōrero i te tau 2008.

Whāinga Paetae
Tikanga ā-Iwi
1
Ka kawea, ka whakamahia e ngā hapori me ngā whenua ō rātou haepapa me ō rātou motika i ngā horopaki ā-hapori, ā-whenua, ā-ao hoki
2
I ētahi wā, nā te rerekē o ngā whakapono me ngā ariā ahurea, ka tutū te puehu ka puta te mānukanuka.
Hītori
1
Ko ngā āinga me ngā rōpū o mua i whakaawe i ngā pūtaketanga me ngā otinga o ngā tūāhua o mua e whai tikanga ana ki Aotearoa.
E hono ana ki te Papa Whakaako mō te Tikanga ā-Iwi kei te pae tukutuku nei: http://tmoa.tki.org.nz/Te-Marautanga-o-Aotearoa/Taumata-Matauranga-a-Motu-Ka-Taea
Te Hononga ki ngā Tikanga Aromatawai
Arā ngā Tikanga Aromatawai mō tēnei paerewa paetae, kei te:

http://tmoa.tki.org.nz/Te-Marautanga-o-Aotearoa/Taumata-Matauranga-a-Motu-Ka-Taea
Paerewa Paetae
	Paetae
Te tūhura i ngā take e pāpā ana ki te oranga tonutanga o te reo Māori.
	Hei tohu i te paetae:
· Ka whakaahua i ngā take e pāpā ana ki te oranga tonutanga o te reo Māori

· Ka tautohu i ētahi rautaki whakarauora i te reo Māori.



	Kaiaka
He kaiaka te tūhura i ngā take e pāpā ana ki te oranga tonutanga o te reo Māori.
	Hei tohu i te kaiaka:
· Ka whakamārama i ngā take e pāpā ana ki te oranga tonutanga o te reo Māori

· Ka tātari i ētahi rautaki whakarauora i te reo Māori.



	Kairangi
He kairangi te tūhura i ngā take e pāpā ana ki te oranga tonutanga o te reo Māori.
	Hei tohu i te kairangi:
· Ka arotake i ngā take e pāpā ana ki te oranga tonutanga o te reo Māori

· Ka marohi i tētahi rautaki whakarauora i te reo Māori me te āta taunaki i ngā whakaaro.




Kōrero Āpiti
E whai ake nei ngā whakamārama o ngā tino kupu, kīanga rānei:

	ngā take e pāpā ana ki te oranga tonutanga o te reo Māori
	Ko ngā take katoa, pai mai, kino mai, e whakaawe ana i te hauora o te reo. Hei tauira:

· te wāhi ki te kōhanga reo, ki te kura kaupapa Māori, ki ngā kura ā-iwi, ki ngā wānanga

· te ipurangi me ngā hangarau matihiko

· a Whakaata Māori me ngā teihana reo irirangi Māori

· te ako a ngā ākonga katoa o ngā kura katoa o te motu i te reo Māori 

· te ako a ngā tāngata katoa o Aotearoa – Māori mai, Tauiwi mai – i te reo Māori

· te hono pūmau o tētahi tokorua, tētahi ki tētahi

· te Kāwanatanga

· Te Taura Whiri i te Reo Māori
· te kāinga

· te puoro, te kapa haka.

	ētahi rautaki whakarauora i te reo Māori
	Ngā tūmomo mahi e whakarauoratia ai te reo. Hei tauira:

· ngā kura reo

· te kōhanga reo

· te kura kaupapa Māori.


Tātari Kounga

1
Me mātua whakamana ngā Kaituku Akoranga me ngā Whakahaere Whakangungu Ahumahi e te Mana Tohu Mātauranga o Aotearoa ka rēhita ai i ngā hua ka puta mai i ngā aromatawai ki ngā paerewa paetae.

2
Ko ngā Kaituku Akoranga me ngā Whakahaere Whakangungu Ahumahi kua mana, ā, e aromatawai ana i ā rātou hōtaka ki ngā paerewa paetae, me uru rātou ki ngā pūnaha whakaōrite e tika ana mō aua paerewa paetae.

	Ko te tohutoro ki te Mahere Whakamana, Whakaōritenga hoki

